Положение о порядке и условиях выплаты надбавки за работу вахтовым...

	 
	 
	Кыргыз Республикасынын Өкмөтүнүн
1999-жылдын 18-мартындагы N 154 токтому менен
бекитилген


Утурумдук ыкма менен иштегендиги үчүн кошумча акы төлөө тартиби жана шарттары жөнүндө
ЖОБО
(КР Өкмөтүнүн 2005-жылдын 30-июнундагы N 272, 2013-жылдын 10-сентябрындагы N 509 токтомдорунун редакцияларына ылайык)

I. Жалпы жоболор

1. Утурумдук ыкма атайын эмгек режими менен уюштурулуп, жумушчулардын туруктуу жашоо ордунан тышкары жерде ишке ашырылуучу жумуштун түрү.

Утурумдук ыкмада, эмгек ишмердиги жүзөгө ашырылып жаткан объект (участок), жумуш орду болуп эсептелет. Жумуш объектисинин (участкасынын) орду которулгандыгына байланыштуу иш ордунун өзгөрүшү, башка жумушка которулуу катары эсептелбейт жана жумушчунун макулдугу талап кылынбайт. Утурумдук ишке жиберүү кызматтык иш сапары болуп эсептелбейт.

Жумуш аткаруу жана объектте (участокто) кезмек аралыгындагы дем алуу мезгилдери утурумдук иш убактысы болуп эсептелет. Утурумдук иш узактыгы бир айдан ашпоого тийиш. Өзгөчө учурларда өзүнчө объекттерде уюмдун кызматкерлеринин өкүлчүлүктүү органдары менен макулдашуу боюнча жумуш берүүчү тарабынан вахтанын узактыгы үч айга чейин көбөйтүлүшү мүмкүн, ал эми деңиз деңгээлинен 2000 метрден бийикте жайгашкан объекттерде аткарылуучу иштерде кошумча түрдө тиешелүү мамлекеттик саламаттык сактоо органы жана Кыргыз Республикасында эмгек мыйзамдарынын сакталышын көзөмөлдөө жана контролдоо жаатындагы ыйгарым укуктуу мамлекеттик органы менен макулдашуу талап кылынат.

(КР Өкмөтүнүн 2005-жылдын 30-июнундагы N 272, 2013-жылдын 10-сентябрындагы N 509 токтомдорунун редакцияларына ылайык)

2. Утурумдук ыкма, өндүрүш объектилери (участкалары) башкы ишкана турган жерден кыйла алыстап кеткенде жана райондо тиешелүү эмгек ресурстары болбогон учурларда колдонулат.

3. Ишти уюштуруунун утурумдук ыкмасын киргизүү жөнүндө чечим, техникалык-экономикалык эсептөөлөрдүн негизинде, иштин башка ыкмаларына салыштырмалуу, бул ыкманы пайдалануунун натыйжалуулугун эсепке алуу менен заказ берүүчү тарабынан кабыл алынат.

Утурумдук ыкма менен иштөөдө, өндүрүштү уюштуруу шарттары, ишкана тарабынан иштелип чыгуучу технологиялык-долбоорлоо документтеринде чагылдырылат.

4. Иштөөнүн утурумдук ыкмасын колдонууга байланышкан жана азыркы Жободо көрсөтүлбөгөн маселелер, Кыргыз Республикасынын колдонуудагы мыйзамдарына ылайык чечилет.

II. Ишти уюштуруу

5. Иштин утурумдук ыкмасын уюштуруу, эмгекти коргоо жана техникалык коопсуздук боюнча эрежелердин сакталышын камсыздоого тийиш.

6. Утурумдук иштөөчүлөрдү топтоо, утурумдук ыкма менен иштөөчү ишканалардын штатында турган, аталган ыкма менен иштөөгө каршы келүүчү медициналык көрсөтмөлөрү жок жана бул ишканалар жайгашкан жерде жашаган жумушчулардын макулдугу боюнча жүргүзүлөт.

Утурумдук ыкма менен аткарылуучу иштерге 18 жаштан төмөн жумушчулар, кош бойлуу аялдар тартылбайт. Жумушчу, дарыгерлердин корутундусу боюнча, утурумдук ыкма менен иштөөсүн уланта албаган учурларда, ишкананын администрациясы аны ишке орноштурууну камсыздоого тийиш.

(КР Өкмөтүнүн 2005-жылдын 30-июнундагы N 272 токтомунун редакциясына ылайык)

7. Утурумдук ишти жумушчу кадрлар жана адистер менен уюшкандыкта камсыздоо үчүн жумуш берүүчү жумушчуну, анын макулдугунун негизинде утурумдук иштерди аткаруу үчүн, бир ишканадан экинчи ишканага которууга укуктуу. Бул учурда жумуш берүүчү эмгек келишиминин мөөнөтү бүткөндөн кнйин, бул жумушчуларга өзүнүн мурдагы ишин (кызматын), ал эми жумуш жок болгон учурда ошол эле ишканадан ага теңдеш башка жумуш (кызмат) берүүгө тийиш.

Буйрукта, которуунун максаты: "Утурумдук ыкма менен иштөө үчүн" деп көрсөтүлөт. Жумушчулар которулган ишкана, аны менен мөөнөттүү эмгек келишимдерин түзөт.

Утурумдук ыкма менен иштеген учурларда, эмгек китепчесиндеги "Иши жөнүндө маалыматтар" деген 3-сапка, жумуштун утурумдук ыкма менен аткарылгандыгы көрсөтүлөт.

8. Жумушчулардын туруктуу жашаган жери менен жыйналуу пунктуна жана иш ордуна (объектиге, участкага) чейинки барып келүү жол акысы ишкана тарабынан төлөнөт.

III. Утурумдук поселокторду уюштуруу

9. Утурумдук поселокторду, утурумдук ыкма менен иштөөчү жумушчулардын эс алуу мезгилиндеги жашоо тиричилигин камсыздоого багытталган турак жай, маданий турмуш-тиричилик, санитардык жана чарба имараттары менен курулуштары түзөт.

10. Утурумдук поселокторду күтүү, турмуш-тиричилик жактан тейлөө жоопкерчилиги жумуш берүүчүгө жүктөлөт.

11. Утурумдук поселоктордун даярдыгы жана пайдаланууга берилиши, курамына администрациянын, жумушчулардын өкүлчүлүктүү органдарынын, санитардык жана өрткө каршы кызматтардын, саламаттык сактоо органдарынын өкүлдөрү кирген комиссия тарабынан аныкталат.

12. Утурумдук иштөөчүлөргө, иш ортосундагы дем алуу учурларында утурумдук поселоктордо жашоого тыюу салынат.

IV. Эмгек жана эс алуу режими, жумуш убактысын эсептөө
13. Утурумдук ыкма менен иштөө учурунда жумуш убактысынын эсеби бир ай, квартал же андан узак убакыт үчүн, бирок бир жылдан ашпаган мезгилге суммаланып чыгарылат. Жумуш убактысынын узактыгы, Кыргыз Республикасынын мыйзамдарында белгиленген нормадан ашпоого тийиш.

Ар бир жумушчунун жумуш убактысынын эсеби, айлар боюнча жана бардык эсепке алынуучу мезгилге өсүү жыйынтыгы менен алынышы керек.

14. Эсепке алуу мезгили үчүн жумуш жана эс алуу убактысы утурумдук иштөө графиги менен жөнгө салынып, жумушчулардын жана аны аракетке киргизгенге чейин эки айдан кечиктирбестен жумушчуларга билдирилет, өкүлчүлүктүү органдары менен макулдашуунун негизинде ишкананын администрациясы тарабынан бекитилет. Күндөлүк иштөө убактысынын (кезмектин) узактыгы 12 сааттан ашпоого тийиш.

Графикте жумушчуларды вахтага жеткирүү жана кайра алып келүү үчүн зарыл убакыт каралат. Жумуш ордуна бараткан жана кайра келаткан жолдогу күндөр жумуш убактысына киргизилбейт жа

(КР Өкмөтүнүн 2005-жылдын 30-июнундагы N 272 токтомунун редакциясына ылайык)

15. Күндөлүк (кезмек аралыгындагы) жумушчулардын эс алуу узактыгы, түшкү тыныгууну кошкондо 12 саатка чейин азайтылышы мүмкүн. Бул учурларда, учеттук мезгил ичинде пайдаланылбаган күндөлүк (кезмек аралык) эс алуу сааттары, ошондой эле жума сайын эс алуу күндөрү кошулуп, кошумча бош күндөр (утурумдук иш аралыгындагы эс алуу күндөрү) катары берилет. Үстүдөгү айда жума сайын берилүүчү дем алыш күндөрүнүн саны, ушул айдагы толук жуманын санынан кем болбоого тийиш. Жума сайын берилүүчү дем алыш күндөрү жуманын каалаган күнүнө туш келиши мүмкүн.

Эсепке алынган мезгил бүткөнгө чейин бошоп кеткен жумушчуларга, бошоо датасы алардын макулдугунун негизинде утурумдук иш ортосундагы тиешелүү эс алуу күндөрүн эсепке алуу менен көрсөтүлүшү мүмкүн.

V. Эмгекке акы төлөө, жеңилдиктер жана компенсациялар
16. Утурумдук ыкма менен иштөөдө:

- колдонуудагы нормалар жана баа боюнча аткарылган иштин көлөмүнө жараша жумушчулардын эмгеги үчүи:

- жумушчулардын берилген разряддарына ылайык белгиленген тарифтик ставканын негизинде иш жүзүндө саат менен иштелген убактысы үчүн;

- айына белгиленген кызматтык маяналардын чегинде график боюнча иш жүзүндө иштелген убакыт үчүн, усталарга, прорабдарга, цех (кезмек) башчыларына, объектте (участокто) түздөн-түз жетекчиликти ишке ашыруучу цехтин башка иштөөчүлөрүнө. Мындай учурларда жумушчулардын сааттык ставкасы, бир айлык кызмат акыны эсептешүү айынын календары боюнча жумушчу сааттардын санына бөлүү жолу менен аныкталат;

- утурумдук иштешкен жетекчилерге, адистерге жана кызматчыларга - айына белгиленген кызматтык маяналардын чегинде иш жүзүндө иштелген убакыт үчүн эмгек акы төлөнөт.

17. Жумушчуларды сыйлоо, ишкананын сыйлоо жөнүндөгү жобосуна ылайык жүргүзүлөт.

18. (КР Өкмөтүнүн 2005-жылдын 30-июнундагы N 272 токтомуна ылайык күчүн жоготту)

19. Утурумдук иште графиктин чегинде же андан ашыкча иш аткаргандыкка байланыштуу берилген дем алыш күндөр үчүн, дем алуу күн берилгенге чейин жумушчулар жети сааттык жумушчу күн эсебинде, алып жүргөн тарифтик ставка (кызмат акы) өлчөмүндө, эгерде эмгек келишиминде же коллективдүү келишимде башкача белгиленбесе, коэффициентти колдонуусуз акы төлөнөт. Жумуш убактысынан ашыкча иштелген, толук жумушчу күнгө жетпеген сааттар, календарлык жыл ичинде жумушчу күнгө барабар болуп топтолгондо, утурумдук иш арасында, акы төлөнүүчү эс алуу күндөрү берилет.

Жумушчу бошогон же календарлык жыл бүтүп калган учурларда, тарифтик ставканын (кызмат акынын) эсебинде көрсөтүлгөн сааттар үчүн акы төлөнүп берилет.

(КР Өкмөтүнүн 2005-жылдын 30-июнундагы N 272 токтомунун редакциясына ылайык)

20. Тараптардын (жумуш берүүчү, жумушчу) макулдашуусу боюнча утурумдук иштерди аткарып жаткан ишкананын администрациясы, утурумдук (кезмектик) иштөөчүлөр келбей калган учурда, алар келгенге чейнн, жумушчуларды графикте белгиленген жумуш убактысынан ашыкча ишке тарта алат.

Ашыкча иштелген жумуш убактысы үчүн Кыргыз Республикасынын колдонуудагы мыйзамдарына ылайык акы төлөнөт. Жумушчунун каалоосу боюнча жумуштан тышкаркы иш жогорулатылган акы төлөөнүн ордуна кошумча эс алуу убактысын, бирок жумуштан тышкаркы иштелген убакыттан кем эмес убакыт берүү менен компенсацияланышы мүмкүн.

(КР Өкмөтүнүн 2005-жылдын 30-июнундагы N 272 токтомунун редакциясына ылайык)

21. Утурумдук ыкма менен иштеген жумушчуларга, утурумдук ыкма менен иштөөчү жамаатты тейлөөчү жумушчуларды кошкондо, утурумдук иш мезгилинде өндүрүштүк иш ордунда болгон ар бир календарлык күн үчүн, ошондой эле ишкананын (жыйналуу пунктунун) жайгашкан жеринен иш ордуна барып келгенге чейинки жолдо жүргөн күндөр үчүн суткалык акынын ордуна тарифтик ставканын (кызмат акынын) 50 пайыз, бирок төлөө мезгилине Кыргыз Республикасында иш сапарына кеткен чыгымдардын ордун толтуруу тартабинде каралган суткалык чыгымдардын өлчөмүнөн ашпаган өлчөмдө төлөнүп берилет. Мындай учурда башка иштин кыймылдуу мүнөзүнө жана талаада иштегендик үчүн төлөнүүчү компенсациялар берилбейт.

22. Утурумдук (кезмекте) иштөөчүлөр жолдо кармалып калган учурларда жумушчуларга турак жай үчүн кеткен чыгымдары, иш сапары жөнүндөгү Кыргыз Республикасынын мыйзамдарында каралган нормаларга ылайык төлөнүп берилет.

23. Жумушчу жүйөөлүү себептер менен утурумдук (кезмекте) иштөөчүлөр чогулган жерге убакты келе албастан, иш ордуна өз алдынча келген учурларда, ишкананын администрациясы, анын жолго кеткен чыгымдарын, иш сапары жөнүндөгү Кыргыз Республикасынын мыйзамдарында каралган нормаларга ылайык төлөп берет.

24. Бийик тоолуу райондорго жана аларга теңештирилген аймактарга республиканын башка региондорунан вахталык ыкма менен иштөө үчүн баруучу жумушчуларга (вахталык ыкма менен иштөөчү жамааттарды тейлөөнү камсыз кылуучу жумушчуларды кошуу менен) төмөнкүдөй гарантиялар жана компенсациялар берилет:

1) райондук коэффициент белгиленет жана бийик тоолуу райондордо жана аларга теңештирилген аймактарда такай иштөөчү адамдар үчүн каралган тартипте жана өлчөмдөрдө эмгек акыга проценттик үстөктөр төлөнөт;

2) ар жылкы акы төлөнүүчү кошумча отпуск берилет:

а) деңиз деңгээлинен төмөнкүдөй бийиктиктерде иштөөдө: 2000ден 3000 метрге чейин - 12 календардык күн; 3001ден 4000 метрге чейин 24 календардык күн; 4001 метрден жогору - 36 календардык күн;

б) бийик тоолуу райондорго теңештирилген аймактарда иштөөдө 12 календардык күн.

Проценттик үстөктөрдү жана кошумча отпуск алууга укук берүүчү иш стажына бийик тоолуу райондордо жана ага теңештирилген аймактарда иштеген календардык күндөр жана сменалуулуктун графиги менен каралган жолдо болуунун иш жүзүндөгү күндөрү кошулат. Бийик тоолуу жана алыскы зоналарда иштегендиги менен байланыштуу башка жеңилдиктер ушул жумушчуларга колдонулбайт.

Эмгек акыга райондук коэффициенттер Кыргыз Республикасынын мыйзамдарына ылайык эсептелет.

(КР Өкмөтүнүн 2005-жылдын 30-июнундагы N 272 токтомунун редакциясына ылайык)

25. Райондук коэффициенттерди, ошондой эле утурумдук иш арасындагы эс алуу күндөрү үчүн акы төлөөгө байланышкан чыгымдар ишкананын эмгек акы үчүн бөлүнгөн каражаттарынын эсебинен жүргүзүлөт.

Утурумдук ыкма менен иштегендик үчүн кошумча акы жана жолго кеткен убакыттар үчүн акы төлөөгө байланышкан чыгымдар, сметанын жана өндүрүштүк иш менен кызмат көрсөтүү чыгымдарынын чегинде жүргүзүлөт.

26. Утурумдук иштөө графигинде каралган, ишкана (туруктуу жашаган орду, жыйналуу пункту) жайгашкан жерден иш ордун барып келгенге чейинки жолдогу күндөр үчүн, ошондой эле метеорологиялык шарт жана транспорттук уюмдардын күнөөсү боюнча жолдо кармалган күндөр үчүн, жумушчуга (бийик тоолуу алыскы райондордо иштегендиги үчүи райондук коеффициентти колдонуусуз) күндүзгү ставка (кызмат акы) төлөнөт.

VI. Кыргыз Республикасынын колдонуудагы мыйзамдарында каралган гарантияларды жана компенсацияларды берүү тартиби
27. Утурумдук ыкма менен иштеген жумушчуларга жыл сайын берилүүчү өргүү, эс алуу күндөрүн пайдалангандан кийин, белгиленген тартипте берилет.

Зыяндуу эмгек шарттарында иштегендик үчүн жыл сайын берилүүчү негизги жана кошумча өргүүлөргө укук берүүчү стажга эс алуу күндөрү кошулат.

Эгерде жумушчунун жыл сайын берилүүчү эмгектик өргүүсүнүн бүтүшү, жааматтын утурумдук иш арасындагы эс алуу убактысына туш келип калса, анда ага утурумдук иш башталганга чейин орточо эмгек акы төлөө менен ишканадан башка жумуш берилет. Башка жумуш берүү мүмкүнчүлүгү болбогон учурда, жумушчу утурумдук иштин башка кезмегине которулат же тараптардын макулдашуусу боюнча ага эмгек акысы сакталбаган өргүү берилет.

(КР Өкмөтүнүн 2005-жылдын 30-июнундагы N 272 токтомунун редакциясына ылайык)

28. Өргүү акысын чегерүү үчүн орточо эмгек акы, эсепке алынуучу мезгил ичинде берилген эс алуу күндөрдү эсепке алуу менен чыгарылат. Эгерде жумушчуга акы төлөнүүчү эс алуулар, ошондой эле бошогон учурда эс алуу компенсациялары берилсе, эс алуу күндөрү үчүн төлөнгөн акылар орточо айлык эмгек акыны эсептөөдө эсепке алынат.

29. Жумуш убактысынын суммаланган эсеби менен жумушчулардын орточо эмгек акысын төлөөдө, саатына орточо иштеп тапкан акысы аныкталат. Ал үчүн, иш жүзүндө акыркы эки айдагы бардык сааттын ичинде тапкан эмгек акысы, бул сааттардын санына бөлүнөт.

30. Утурумдук ыкма менен иштеген ишканалардын жумушчуларын социалдык камсыздандыруу пособиелери менен камсыздоо, Кыргыз Республикасынын мыйзамдарына ылайык жүргүзүлөт.

(КР Өкмөтүнүн 2013-жылдын 10-сентябрындагы N 509 токтомунун редакциясына ылайык)

31. Утурумдук ыкма менен иштеген жумушчулардын убактылуу эмгекке жарамсыздык мезгили, аларга дем алыш берилген убакытка туш келип калган учурда, эмгекке жарамсыздык пособиеси берилбейт.

Эгерде убактылуу эмгекке жарамсыздык эс алуу убактысы бүткөндөн кийин улантыла турган болсо, жумушчу ишке киришүүгө тайиш болгон күндөн тартып пособие берилет. Бул учурда, пособие, Кыргыз Республикасынын мыйзамдарында белгиленген жумуш убактысынын чегинде түзүлгөн график боюнча эмгекке жарамсыздыктан улам иштелбей калган сааттар үчүн төлөнөт.

VII. Медициналык жардам уюштуруу

32. Ишкана администрациясы, өз балансында турган утурумдук поселоктун жамаатына медициналык жардам уюштурууга, ооруп калгандарды башка жакка жөнөтүүгө милдеттүү.

33. Утурумдук ыкма менен иштөөгө жөнөтүлгөн адамдар, ишке кирер алдында, жашаган жери боюнча колуна медициналык корутунду берилүү менен медициналык кароодон өткөрүлүүгө тийиш.

34. Жумушчу утурумдук поселокторго же объектиге (участокко) келери менен терапевттин кароосунан өтүүгө тийиш. Кароодон өтүүнү контролдоону ишкананын администрацнясы жүзөгө ашырат.

35. Ишкананын администрациясы, саламаттык сактоонун ведомстволук мекемелерин уюштурат жана көчмө медициналык бригадаларды объектиге жеткирет.

36. Ишке кирерде, утурумдук поселокторго жөнөтүү алдында мезгил-мезгили менен өткөрүлүүчү медициналык кароолордун, терапевттин кароосунун (алдын-ала) корутундуларын, жумушчуга жүргүзүлгөн эмдөөлөр жөнүндө маалыматтарды киргизүү үчүн.

